M A I ANEW ZEALAND JOURNAL
OF INDIGENOUS SCHOLARSHIP

DOI: 10.20507/MAlJournal.2019.8.3.3

HElI MATAAHO

He tuhinga Kaupapa Maori

Krystal Te Rina Warren*
Kewa Casbhell-Warrent

He whakarapopoto

Kei te puta te tokomaha o ngai raukura (nga tauira o mua o te Kura Kaupapa Maori) ki nga whare
wananga puta noa i te ao, heoi ano, he ruarua noa nga tuhinga reo Maori e arotake ana i te Kaupapa
Maori. E matai ana ténei tuhinga i te ahunga mai o te Kura Kaupapa Maori hei tauranga atete i nga
tamitanga a tauiwi. He korero ténei mo te aria Kaupapa Maori (ma nga tauira whare wananga): he
tautoko i te putanga o te tuhinga taiea, te tuhinga i ata rangahaua, te tuhinga arohaehae, te tuhinga reo
Maori. Ko te tikanga ia, ka puta he tuhinga mo nga kaupapa huhua, engari ka taka te tuhinga nei i te
whakaaro mo6 te matatuhi wewete mo nga raukura. Kati, ma ténei tuhinga te mautohe, te whakarauora
me te pupuri i te reo Maori, te matauranga Maori, me te wairua Maori, e whakanui.

He kupu matua
Kaupapa Maori, Kura Kaupapa Maori

Hei mataaho: He tuhinga Kaupapa Maori NO te taenga mai o te Pakeha, i noho tonu te
mana whakahaere a te Maori ki Aotearoa whanui.

Ténei au te ira no tuawhakarere, Engari, na te taianiwhaniwha mai a te manene,
Ko te ira Atua, ténei au a te iwi Pakeha, kua nunumi atu nga ahuatanga
He konehunehu né te kore, no te po, Maori, péra i te mohiotanga ko te tangata he ira
N6 te marae atea, a0 n6 tuawhakarere. He nui nga panga o te tami ki
Ko te ira atua, ko te ira wahine nga ahuatanga Maori, ki te rirohanga atu o nga
Ko te ira tane, ténei au mohiotanga Maori me te mana Maori motuhake

(Walker, 1990). Ko tetahi o nga kaiwhakahaere
Na Papa Rawiri Wright (2009) énei kupu waiata © te tamitanga ko te kura Pakeha, me 6na uara
i tito. He kupu e whakaii ana i te mohiotanga o Pakeha. Kua atete, kua whakanau, kua mautohe,
te Maori ki téna orokohanga. He mea kapo atu kua whawhai te iwi Maori ki te tami a te Pakeha

énei kupu hei whakataki i te kaupapa tuhituhi (Walker, 1984). Ko tétahi o aua tauranga atete,
nei. Téna, me mihi atu ki a Ranginui e ta iho nei, ko nga Kura Kaupapa Maori. Heoi ano, i te tau

ki a Papatiianuku e takoto ake nei, haumi e, hui 2019, kei te whare wananga nga raukura o Te Aho
e, taiki e! Matua me nga Kura Kaupapa Maori, a, he ruarua

noa iho nga tuhinga reo Maori. Ae, he tuhinga
0 mua péra i nga pukapuka a te Koti Whenua
(nd nga tau 1865-1975 énei Pukapuka Meneti
o te Koti Whenua Maori), ngad Niupepa Maori
(The New Zealand Digital Library, n.d), a, kei
te whakaputaina he korero ano6 (péra i a: Poutu,
2014; Mataamua, 2017; Thimaera & Kelly, 2017).
Engari, he whaiti rawa te puna o nga tuhinga reo
Maori e hangai ana ki te ahunga mai me te take
o te orokohanga o nga Kura Kaupapa Maori
(Cashell-Warren, 2019).

Téna, ka matai atu ténei tuhinga ki te ahunga
o te Kura Kaupapa Maori hei tauranga atete
(Wright, 2018), me te hononga ki te aria Kaupapa
Maiori (Kaupapa Maori theory). Heoi ano, ka
arotake ténei tuhinga i te iti o te korero i roto i
te reo Maori e pa ana ki énei kaupapa (Cashell-
Warren, 2019). Kua puta ténei whakaohorere i
te rapu i nga korero mo Te Aho Matua. Na, ka
aro atu ténei tuhinga ki te nawe a te raukura o Te
Aho Matua, ahakoa kei te Whare Wananga étahi
o ratou inaianei, kei te tarukiruki tonu nga korero
e pa ana ki te Kaupapa Maori i te reo Maori. No
reira, he aha tétahi huarahi e anga whakamua ai
ténei kaupapa, me nga ahuatanga o te reo Maori?

Nga kura Pakeha

Tau mai ra ki te papa tipua (Wright, 2009)

Na te hiahia o te iwi Maori ki te whai matau-
ranga, ka tukuna nga tamariki Maori ki tawahi, ki
Poihakena kia kuraina (Barrington & Beaglehole,
1974)). I whakataria nga Kura Mihinare (Mission
Schools) i te tau 1816 ki te whai i te matauranga
o te Pakeha (Simon, Tuhiwai-Smith & Cram,
2001). Mai i taua wa ki énei ra, kua noho tan-
gata whenua te kura Pakeha hei huarahi tami i te
Maori. Me te mea hoki, kihai i noho motuhake
ténei tukanga tami ki te Maori. I nga whenua
puta noa i te ao, kua whakamabhia te kura Pakeha
hei tauranga tami i nga iwi taketake (Fournier
& Crey, 1997), hei whakapakeha i te iwi, hei
whakamotiti and hoki. I te tau 1844, i puta ko
te Native Trust Ordinance ki te tuku putea me
te whenua Maori ki nga Kura Mihinare. I te tau
1847, i tu te Education Ordinance ki te whakau i
nga akoranga whakapono Pakeha, nga akoranga
ahumabhi, waihoki, ki te ako i te reo Pakeha. E ai
ki a Tomlins-Jahnke raua ko Warren (2011), he
panga nui ténei ki te ngarohanga o te reo Maori.
Na te 1858 Native Schools Act i whakaritea he
putea ki te tuku i nga tamariki Maori ki nga kura
noho. Ko te whainga matua o ténei ture, ko te
tango i te tamaiti i tona kainga ao Maori, kia tere

ake te whakapakeha i a ia (Simon et al., 2001);
kia puta te tama hei ringa ahuwhenua, kia puta te
kotiro hei whaiaipo hawini. Ara, me noho kaimahi
te iwi Maori ki te Pakeha.

I ahua moe aua kura i nga tau o nga pakanga
whenua, engari i te tau 1867, ka whakaritea te
Native Schools Act. Ko te hua o taua Ture, ka
tukuna nga kawenga katoa o nga kura ki te Maori;
ki te hiahia tétahi rohe, iwi ranei ki tétahi kura,
ka tukuna e taua iwi tétahi reta ki te Paremata hei
tono i te kura, i te putea whakatt, me te putea
whakahaere kura. Ara, ma te Maori te utu o te
kaiako me te whenua e tuku. I te tau 1877, ka
whakataria te Education Act hei whakarite i nga
kura Pakehda m6 nga tamariki katoa o Aotearoa,
Maori mai, Pakeha mai. Ka mutu, na te Native
Schools Code 1880 te whakatau kia kaua te reo
Maori e korerohia i nga kura katoa. Ko te whainga
o te Ture ra, he whakapahunu i te reo Maori, me te
whangai i nga tikanga a te Pakeha ki nga tamariki.

E tika ana nga korero a Ahorangi Huia Tomlins-
Jahnke, “ko te kura he kaiwhakahaere matua mo
te tikanga a-iwi, te whakaaro a-iwi, me te whaka-
tuanui a-matauranga” (kua whakamaorihia nga
kupu Pakeha: Tomlins-Jahnke, 2006, wh. 4). Kei
te tautoko hoki a Apple (1996) i ténei whakaaro;
e mea ana ia he tauranga te kura i whakataria hei
whangai i te ahurea me nga tikanga a te Pakeha. I
te tau 1907, ka puta te Tohunga Suppression Act
e whakataihara ana i nga mahi a nga tohunga
Maori, ara, ko te tuku ihotanga o nga mohiotanga
Maori. He ture aukati i te puna matauranga o te
Maori, he ture whakamoe i nga whare wananga
o te Maori. I énei ra, kei te rongo tonu i nga hua
o énei mahi a-ture a te Pakeha me nga panga o
te mahi tarua tikanga Pakeha i roto i nga kura.
Na ténei, ka patua rawatia te tuakiri o te Maori.
Engari, he aha i noho mana ai énei momo mahi?

I te tau 1840, ko te reo Maori te reo matua i
Aotearoa. E ai ki nga tatauranga, i whakapaetia he
250,000 (nui atu ranei) nga Maori, he ahua 2,000
noa iho nga Pakeha (Papps, 1985; Pool, 1991). He
panga nui to te mate Pakeha ki te Maori; i tere
mate te Maori. No te tau 1852 (te tau i whakaritea
te NZ Constitution Act), i heke te tokomaha o nga
Maori ki te 100,000, engari i piki te tokomaha o
nga Pakeha ki te 52,000 tangata (Papps, 1985;
Pool, 1991). Ko ténei te wa i riro atu ai nga
kawenga a te Karauna mo te wahi ki Te Tiriti o
Waitangi ki te manene Pakeha, a, i whakataria te
Paremata Pakeha (Settler Parliament) ki Aotearoa.
Haere nei te wa, ka taianiwhaniwha mai a tauiwi.

NGOG te tau 1896, kua heke te tokomaha o ngai
Maori ki te 42,000 (Papps, 1985), a, kua piki
te tokomaha o ngai Pakeha ki te 750,000 (Von

Dadelszen, 1901). Na te huringa o te tatauranga
tangata, kua huri hoki te reo e korerohia whanuitia
ana i te motu, kua huri hoki te mana whakahaere
o0 te motu.

I te timatanga o te rautau 1900, i arohia te
whakaako ahuatanga Maori ki runga i te marae
e nga rangatira o te wa, e Te Pliea Herangi raua
ko Ta Apirana Ngata (King, 1988). Na te whaka-
korenga o nga ahuatanga Maori i nga kura o te
motu, i nga tau 1930, i timata a Te Paea ki te
kuhu i te reo Maori me 6na tikanga ki te marau
ako o te motu (King, 1977). N6 muri mai i taua
wa, kua aro nga kaupapa here o te Kiwanatanga
ki te whakapakeha i nga tamariki Maori. I nga tau
1950 (whai muri i nga Pakanga o te Ao), i huri
ténei aronga ki te ‘whakakotahi’ ke. Hei apititanga
ki ténei, i te tau 1950, i whakaturia étahi komiti
matauranga (ko te National Advisory Committee
on Maori Education tétahi ara, ko NACME)) ka
puta hoki étahi ripoata e pa ana ki te whakaako
tamariki Maori (1961 Ripoata a Hunn, me te 1962
Ripoata a te Kahui o Currie). I ténei wa i rapua
hoki nga kaiako Maori (Walker, 2016), a, he nui
te manene Maori ki nga taone. Ko te whakatau
a nga ripoata, nd nga tamariki Maori me 6 ratou
matua te hé i rahua ai nga tamariki i nga kura. Tau
mai ki te tau 1970, i puta te Ripoata a NACME e
ki ana me uru te reo Maori me 6na tikanga ki te
marau (NACME, 1970).

Ahakoa te ahuatanga o te iwi Maori i roto i
nga tau, kihai i mutu te whawhai a nga tapuna
mo te mana motuhake me te tino rangatiratanga
o te iwi Maori. N6 te Whakaminenga o nga Hapu
Katoa o Niu Tireni (1835) me te Tiriti o Waitangi
(1840), ki te Kingitanga me nga pakanga whenua
(i nga tau 1860-1880), te Paremata Maori, Te
Hokowhitu-a-Tt, Te Ropu Wahine Toko i te
Ora, ki nga porotete o nga 1970, kaore ténei mea
te mautohe ki nga mahi tami a te Pakeha i mutu
(Walker, 1984).

Kura Kaupapa Maori

Whakarerea nga kaka taumaha (Wright, 2009)

I rangahaua te oranga o te reo Maori e Richard
Benton inga tau 1970 (Benton, 1972). I kitea i tona
rangahau, kua heke te tatauranga arero reo Maori;
1rangona te mauiui o te reo Maori. Ki te puretumu
i te mate i kitea i te rangahau a Benton, ka puta
mai étahi ropa rangatahi Maori ki te kawe i ténei
take ki te Kawanatanga. Ko Nga Tama Toa raua
ko Te Reo Maori Society nga ropu na ratou tétahi
petihana i kawe hei whakahoki i te reo Maori ki
te marau kura (Te Rito, 2008). He hononga nui 6

énei ropt e rua ki nga whare wananga Pakeha. Ko
étahi he akonga na Ahorangi Ranginui Walker, ko
etahi he ‘tauira ture’, ko te katoa i mohio kaore
i te tika te mahi a te punaha Pakeha ki te Maori.
Ko nga matawaka o nga ropu, he manene ki nga
taone nui, a, ko te nuinga o nga tangata ehara i te
tangata korero Maori (Te Rito, 2008). Na te ahua
o ténei noho tawhiti i te tkaipo, me te marama-
tanga ki nga panga o te matauranga ki ténei mea te
noho herekore me te noho rawakore, ka marama
kehokeho ratou ki te hanganga torangapu o te
oranga Maori. I énei ra, ka kiia he tino ‘oho’ (i roto
i te reo Pakeha ko te ‘woke’ te kupu a te rangatahi,
kia noho mataara i te ao) énei momo, ahakoa i
noho ratou hei rawaho i te nuinga o nga hapori
Pakeha me nga hapori Maori. He tangata mohio ki
nga mahi taihara a te Pakeha, he tangata marama
ki nga hua me nga panga o éra mahi taihara ki
te aupéhi i te oranga o te Maori. He tangata kua
haneinei ki te whakawhitinga o te Maori i te iwi
rangatira ki te iwi pararau. He tangata e hiahia
ana kia ‘whakarerea nga kaka taumaha, kia piki
te ihirangaranga’.

Kati, ko te hua o te petihana, ko te ‘Ra Whakanui
i te Reo Maori’ ki roto i nga akomanga puta noa
i te motu (ko te Maori Language Day téra). Ko ta
Papa Pita Sharples ki te motu:

Kei te maumaharatia tonutia te Ra o te Reo Maori
ia tau, ia tau, i te ra tekau ma wha o Mahuru. Ko
te ra téra o te tau 1972, i whakatakotoria ai tétahi
tono ki mua i te aroaro o te Paremata. Toru tekau
mano nga tangata i tamoko i te tono, kia akona te
reo Maori i roto i nga kura o te motu (Sharples,
2010)

I te tau 1975, ka huri taua ra ki Te Wiki o te Reo
Maori. NG te tau 1980, i kitea i te mate haere te
reo toi o te Maori (Benton, 1991). I mautohe tonu
te Maori, kati, i puta étahi kaupapa reo Maori ki
te whakarauora i te reo o te motu.

Ko te matamua o nga kaupapa ko
Whakatupuranga Rua Mano, he rautaki mo te
whakatupu i te reo Maori me 6na tikanga, me
nga wawata o nga iwi (Winiata, 2006). Ko Ngati
Raukawa (Te Au ki te Tonga) ratou ko Te Ati
Awa, ko Ngati Toa nga kaihapai i te kaupapa o
Whakatupuranga Rua Mano. Ko te hua o ténei
rautaki ko Te Wananga o Raukawa i te tau 1981.
Kaore te Kawana i tautoko i ténei whare wananga
Maori, no6 reira, na énei iwi ano te wananga i utu
(Warren, 2017). Kotahi tau whai i muri mai, ka
whakaturia te Kohanga Reo. Na nga hapori ano
€ra i utu, i tautoko ki te moni, i whakarauemi
(Tomlins-Jahnke & Warren, 2011). Ko nga

kaumatua nga kaiako, ko nga whanau nga ringa
tautoko. Ko te whangai i te reo Maori me 6na
tikanga te putake o te Kohanga Reo. I reira ka
kitea ano te whakaahua mai o te wairua Maori
me te hiahia kia ‘Maori’ te whakatupu i nga tam-
ariki Maori. Mo nga tau 168 kua uru mai nga
ahuatanga o te whakaako Pakeha hei huarahi
matua mo nga tamariki Maori. Ko taua huarahi,
he huarahi e mea ana ki te Maori e mohio ana te
Pakeha ki nga painga mo te Maori. Engari ko te
whakatt Kohanga Reo, he tohu e whakapono ana
te Maori ki tona ake tuakiri, ki tona ahurea ako,
a, e hiahia ana te Maori ki te whakaora i a tatou
tikanga kua roa e tamia ana, ki te whakanau ano
hoki i nga huarahi o te Pakeha. I roto i te 20 tau
kua whakatiria nga kohanga Reo e 704 (Reedy,
2000).

Ki te tautoko atu i nga whanau kua roa e
noho makuhea ana ki te reo Maori, i whakaturia
Te Ataarangi hei kaupapa whakarauora i te reo
Maori i waenga i nga pakeke. Ko ténei kaupapa e
rite ana ki étahi atu kaupapa whakarauora reo ki
tawabhi (titiro ki Gattegno, 1963). Na te whakapa-
keke tamariki i te reo Maori ki te Kobhanga Reo, me
whai kura tuatahi aua tamariki. N6 te tau 19835,
ka tuwhera te Kura Kaupapa Maori (Ministry of
Education, 2010). Ahakoa kaore he putea tautoko
a te Kawana, i kokiri tonu te whanau kia anga
whakamua ténei kaupapa. He hokinga mahara
ténei ki te Education Act 1877—na te Maori ano
ona kura i tautoko ki te tahua. Kati, ahakoa ko te
reo Maori te puna o te Kohanga Reo me te Kura
Kaupapa Maori, kua roa te Maori e marama ana
ki te aupéhi a nga kura Pakeha ki nga tamariki
Maori, me te patu i te wairua Maori. Kaore i tino
kitea te angitu o te Maoriiroto i nga kura ‘aunoa’,
i nga kura Pakeha o te motu. E ai ki a Rawiri
Wright, he tai tapu te auraki mo te hekenga mai
o nga waka i Hawaiki ki Aotearoa. Ko teéra te ‘au’
matua. Na te mea kei nga kura Pakeha te nuinga o
nga tamariki, i tapaina atu ko te kura auraki téra,
ara, ko te kura matua. Engari ehara éra kura i te
kura tapu mo nga tamariki Maori. No reira, ko
ta Rawiri atu ki nga tauira o Te Aho Tatairangi
me Te Aho Paerewa (ki tétahi wananga i te tau
2018), me tapa ké te ‘aunoa’ ki nga kura Pakeha.
Kati, he waka kawe oranga wairua te Kohanga
Reo me te Kura Kaupapa Maori.

NG reira, he aha te take o te ahunga mai o te
Kohanga Reo me te Kura Kaupapa Maori?

1. Itemate haere te reo Maori, na reira me whaka-
rauora ake te reo.

2. Kuaroa te Maori e tamia ana ki nga ahuatanga
o te Pakeha.

3. Ko te tuakiri o te Maori, i whakahawinitia ki
te whakahiranga o nga ahuatanga Pakeha.

4. Me noho pu te ao Maori mé6 nga tamariki.

5. 1 te rahua te Maori ki nga kura aunoa. Me
angitu ké nga tamariki ki roto i nga kura.

Ka nui te amowheke o nga matua ki te Kawana i
te kore tonu o nga akonga Maori e tino eke i nga
taumata i te kura (Tocker, 2015). I mohio pa nga
matua Maori, ka kore e hé ké atu a ratou whainga
1 nga Kura Kaupapa Maori i éra a te Kawana
(Tocker, 2015). Ma te aha i te kore. Ka mutu, he
mautohe an6 te whakattria o nga Kura Kaupapa
Maori hei ‘tauranga atete’ i nga tau aupéhi. Otira,
kua roa nga ahuatanga Maori e noho ana ki ‘waho
o te manawa’. Kua péhia te wairua o te Maori,
a, kua whakorekore te tuakiri Maori. Kua eke
ki te wa me manawanui te Maori, me manawa
ora, me ta mai te manawa Maori hei oranga mo
ngai tatou.

N6 taua tau ano, no te tau 1985 i tukuna te
Keréme mo Te Reo Maori ki te Ropu Whakamana
i te Tiriti o Waitangi (New Zealand Waitangi
Tribunal, 1986) e Huirangi Waikerepuru me Nga
Kaiwhakaptmau i te Reo.

E ai kia Campbell raua ko Stewart (2009), e rua
nga take o te Kura Kaupapa Maori. Ko te tuatahi,
ko te whakarauora i te reo Maori. Ko te tuarua,
ki te puretumu i te rahua o te Maori ki nga kura,
ki te taha matauranga. Ka hono atu éra momo
rahua ki te matauranga, te whakawhiti ki te whare
wananga, te whai taranga mahi, te whakauru ki
nga kaupapa torangapu, me te noho hei kirirarau
ki Aotearoa, ki te ao whanui ano hoki (Campbell
& Stewart, 2009). Ko te whakaaro ia, ma te reo
te tuakiri e ora ai, ma te tuakiri ora te tangata e
ora al.

E tika ana nga kupu a Rawiri Wright (2009). . .

Whakarerea nga kaka taumaha

Kia piki te ihirangaranga e

Kia tiaho mai te wairua . . .

Te Abo Matua, Kura Kaupapa Maori
Hei waka kawe oranga wairua

Hei korowai i nga awhbero hirae . . .

Manawa mai ra ko Te Aho Matua! Ahakoa kua
tawéwé te aho Maori i roto i nga tau, ma Te Aho
Matua te ahurea Maori me 6na ahuatanga katoa
e renarena ki te aho tapu o te Maori. Me kaua
e whakaaro he aria noa iho Te Aho Matua. I te
mutunga iho, he rongoa ké Te Aho Matua. Ma
Te Aho Matua e tapuhi te wairua o nga tamariki
me O ratou whanau. I titongia Te Aho Matua e
Katerina Mataira ma (Tocker, 2015), a, i puta ki te

Education (Te Aho Matua) Amendment Act 1999
(S155a). Ma nga wahanga e ono o Te Aho Matua
e tino kitea ai tona whainga me 6na wawata mo
nga tamariki. Hei tauira, ko te wahanga tuatahi
o Te Aho Matua, ko Te Ira Tangata. E rua nga
korero e poipoi ana i te wahanga tuatahi:

o Abakoa iti. He iti mapihi pounamu.
e He kakano i ruia mai i Rangiatea. E kore ia
e ngaro.

Kua hikoko te Maori ki nga ahuatanga o Te Aho
Matua i nga kura aunoa i roto i nga tau. Ko nga
tatauranga mo te rahua o te Maori i te a0 matau-
ranga te taunaki (Warren, 2013).

Na Te Aho Matua me 6na whainga nga ahua-
tanga Maori i whakahoki ki te kuku o te manawa.
He tauranga atete ténei mahi hei whakaatu ki te ao
‘he Maori ahau, he wairua Maori, he whakapono
Maori, he ahurea Maori, he mohiotanga Maori,
he matauranga Maori e kore e ngaro’. Ka whaia
énei ahuatanga, na te mea kei te mohiotia he aha
te huarahi pai hei whai—ko te ao Maori téra. Ka
péra inga korero a Ahorangi Linda Tuhiwai-Smith
(1999), me whakahoki nga mea Maori katoa ki te
pokapu o te oranga Maori.

Heoti, ahakoa kaore te Kawana i tautoko i te
Kura Kaupapa Maori, n6 te tau 1999, ka puta
Te Aho Matua hei ture ki roto i te Education (Te
Aho Matua) Amendment Act (S155a). He tohu
ténei kua tahuri mai te Kawana ki te tatohu i te
huarahi whakaako Maori. E whakaatu ana hoki
ténei i te maia o nga pou whakarae e kawe ana i
te kaupapa—he ururoa. Me mihi atu ki nga matua
o te Kura Kaupapa Maori, o Te Aho Matua; ki a
Papa Pita Sharples, a Whaea Tuki Nepe, a Whaea
Katerina Mataira, a Linda Smith, a Hingangaroa
Smith, a Rawiri Wright, a Kathy Dewes, a Toni
Waho, a wai atu. Na koutou ténei kaupapa i aki
ki tona angitu.

NGO reira, he aha nga hua o te Kohanga Reo
me te Kura Kaupapa Maori? He nui nga korero
a Whaea Nuki Takao ma (2010) e pa ana ki nga
hua o te Kura Kaupapa Maori. Engari, kei konei
étahi korero whakarapopoto i nga hua:

a) He tamariki korero Maori

i. E korero Maori ana te 5% o nga tama-
riki Maori (Statistics New Zealand, 2013).
He rite ki te tokomaha o nga tamariki ki
nga Kura Kaupapa Maori (Statistics New
Zealand, 2013). N0 reira, e ahei ana pea te
ki, ki te kore te Kura Kaupapa Maori, kua
kore he tamariki korero Maori. He tohu
hoki ténei, ma nga kura nga tamariki (me 6
ratou whanau) e akiaki ki te korero Maori.

ii. He hapori korero Maori. E ai ki a Joshua
Fishman (1991), ma te hapori te reo e tuku
iho, e whakarauora.

e) He tamariki tuakiri ora

i. He tamariki e ako ana i Te Aho Matua. Kei
te marama ki: Te Ira Tangata me te tapu
o te tangata; Te Reo me te tapu o nga reo
katoa; Nga Iwi, tona whakapapa me 6na
hononga katoa; Te Ao, kia tupu te tamaiti
hei tamariki o te ao whanui; Ahuatanga
Ako me te hari koa o te ako ma nga huarahi
maha (kaumatua, ngt, raweke, tuakana, te
mea te mea); Te Tino Uaratanga me te tipu
o nga ahuatanga Maori o te tamaiti “kia ta
hei raukura mo tona iwi” (Education (Te
Aho Matua) Amendment Act 1999, S155a)

i) He kaiako atawhai

i. Me poipoi nga kaiako i nga ahuatanga
katoa o Te Aho Matua. Ka marama te
kaiako ki te tapu o te tamaiti me 6na hon-
onga ki Rangiatea.

o) He tamariki whai tohu

i. Ka eke te taiohi wharekura ki nga tau-
mata e tika ana mo te whai tohu NCEA
(National Certificate of Educational
Achievement). Heoi and, he angitu rawa
te tauira wharekura i roto i nga tatauranga
matauranga o te motu (NZME Educational
Media, 2019, Warren, 2013).

ii. Ko te nuinga o nga tamariki Maori he tama-
riki o te kura aunoa, engari kaore ratou i te
ora ki te whiwhinga tohu NCEA.

u) Te kore puta ki te aroaro o te ture (Ministry of

Justice)

i. Ko te nuinga o nga tangata kua whakaae-
tia e te ture kua taihara, he Maori (Policy,
Strategy and Research Group, Department
of Corrections, 2007). Engari, e mokorea
ana te kite i te tamaiti no te kura kaupapa
Maori i te aroaro o te ture (Annette Sykes,
korero a-waha, 5 Pepuere 2018). Ehara i
te mea ka kore nga tamariki kura kaupapa
Maorie harairaroite ture, engari he tokoiti
tonu ratou. E tohu ana ténei i te kaha poipoi
a'Te Aho Matua, a te Kura Kaupapa Maori,
me nga whanau, i nga tamariki mokopuna.

Ko te tino hua o te kura kaupapa Maori ko te
rongo me te marama ki nga tikanga Maori pénei
i te manaakitanga, i te whanaungatanga, i te noho
tuakana/teina. E ai ki nga raukura, ko éra nga
tino taonga e puritia rawatia ana whai muri i te
wehenga i te kura (Takao ma, 2010). Ara, na te
Kura Kaupapa Maori i puta ai te tamaiti:

Hei korowai i nga awhero hirae . . .
Kia puawai mai hei matataki e

Hei matahiapo, hei mataaho

M6 te motu whanui (Wright, 2009)

Aria Kaupapa Maori

Hei waka kawe oranga wairua (Wright, 2009)

Ko te Kaupapa Maori he aria, he huarahi rangahau
ano hoki (Tuhiwai-Smith, 1999; Pihama, 2015).
I horapa te ahuatanga o te tami i te Maori. I tino
kitea éra ahuatanga ki nga whare wananga ano
hoki; me te tinei i te mohiotanga me te matauranga
Maori. He aria atete ténei kia whai wahi te Maori
me ona whakaaro ki roto i te a0 matauranga
aunoa. He aria e marama ana ki te hononga o te
mahi rangahau ki te tamitanga. He mahi motu-
hake énei momo korero kia marama pai tatou ki
nga tini ahuatanga o te ao e here nei i a tatou. Ko
étahi o nga hononga: ko te ‘hegemony’ te ritenga
o nga tikanga ki nga tikanga Pakeha (te iwi tami
ranei) (Gramsci, 1971); ko te ‘pedagogy of the
oppressed’ nga tikanga ako mo te tami tangata
(Freire, 1972). Anei nga korero a Tuhiwai-Smith
(1999):

Under colonialism indigenous peoples have strug-
gled against a Western view of history and yet been
complicit with that view. We have often allowed
our ‘histories’ to be told and have then become
outsiders as we heard them being retold. Schooling
is directly implicated in this process. Through the
curriculum and its underlying theory of knowl-
edge, early schools redefined the world and where
indigenous peoples were positioned within the
world. From being direct descendants of sky and
earth parents, Christianity positioned some of us
as higher-order savages who deserved salvation
in order that we could become children of God.
(Tuhiwai-Smith, 1999, wh. 33).

He aria matua te aria Kaupapa Maori ma te tauira
e rangahau ana i te whare wananga. Ka kitea i
te korero a Tuhiwai-Smith he hononga nui kei
waenga i te tami, te rangahau, me te marau. Me
maumahara tatou ki te hononga o te rangahau ki
te kura me te marau hei tauranga atete, hei huarahi
whakarauora i nga mohiotanga Maori me nga
korero tuku iho.

Nga tuhinga reo Maori

Kia puawai mai hei matataki e (Wright, 2009).

MAI JOURNAL

I te tuatahi, ko te tikanga o ténei tuhinga, me aroa
te iti 0 nga tuhinga reo Maori e pa ana ki Te Aho
Matua (Cashell-Warren, 2019) me nga ahuatanga
torangapt e hangai ana ki te Kura Kaupapa Maori.
Heoi ano, i te aromatawainga o nga korero, i kitea
he aputa nui mo te ahunga o te Kura Kaupapa
Maori. No reira, kua aro ké ténei tuhinga ki te
ahunga mai o te Kura Kaupapa Maori. Téna, me
whakarapopoto te nawe ki konei.

Ko te nuinga o nga tuhinga i te reo Maori, he
tuhinga 0 mua (péra i nga niupepa Maori, nga
Meneti Koti Whenua Maori me étahi atu korero a
nga tapuna), he pakiwaitara, he korero mo te reo
Maori ranei. Ehara i te mea kua horapa whanui
te reo Maori i nga marau maha (Stewart, 2019).
Ko te ngako o te nawe, kaore ano nga korero
torangapu kia puta i te reo Maori, kia ngawari
ai te panui me te whai maramatanga ki aua take.
Kaore ano nga korero mo nga marau maha kia
puta. I roto i nga tau kua matua aroa i a tatou te
whakarauoratanga o to tatou reo Maori. I énei tau,
kua whawhai te whakaputa i nga rauemi kei te reo
Maori. Kua tae tatou ki te wa kia puta te mahi a
te rauemi reo Maori mo nga kaupapa huhua e pa
ana ki te ao Maori.

Heoi and, ehara i te mea ma te panui tuhituhi
anake e marama ai. Kua puta pea aua korero i
roto i nga waiata, i nga moteatea hei korero tuku
iho. N0 reira, me whai rautaki tatou mo te ruku ki
aua maramatanga, ka tahi. Ka rua, me tahuri te ao
whare wananga ki te whakanui me te pahekoheko
i aua maramatanga ki nga mahi whare wananga.
Ko te take ia, ka puta te raukura ki te whare
wananga, kei whea 6na ano rauemi reo Maori? Me
péhea ia e marama ai ki nga korero mautohe mo
te Kaupapa Maori? Me whai rautaki ano tatou ki
te poipoi i te reo Maori ki énei taumata, engari me
kounga tonu te mahi rangahau ki ténei taumata.
Kati, me kaha te whakaputa i nga korero i roto i
te reo Maori mo nga kaupapa katoa.

Ehara i te mea he kounga noa i te mea i tuhia i
te reo Maori. He nui tonu nga tuhinga ngoikore i
te reo Pakeha. Na reira, me kairangi tonu nga kai
o roto. E akiaki ana a Smith (2000) i a tatou kia
marama tatou ki nga momo aria katoa hei tautoko
i a tatou mahi wewete.

Hei whakakapi

Hei matahiapo, hei mataaho
Mo te motu whanui (Wright, 2009).

Ahakoa kua tamia te iwi Maori e te taianiwhani-
wha mai o te manene Pakeha, kua mautohe tonu
te Maori. Ko te Kohanga Reo me te Kura Kaupapa

Maori étahi 0 nga kaupapa atete i puta i roto i
nga tau tata nei. Ko te whainga o ténei tuhinga,
ko te tuku i étahi korero reo Maori e pa ana ki te
whakapapa torangapu o te Kura Kaupapa Maori.
I te tuatahi, i aroa te panga o nga ture Pakeha me
te kura ki te Maori. He wahi taimaha i tino herea
ai te Maori (Tuhiwai-Smith, 1999). I mataia ano
hoki ko nga mabhi atete a te iwi Maori. I te tuarua,
i aroa te ahunga mai o te Kura Kaupapa Maori
hei tauranga atete, hei waka kawe oranga wairua
mo te Maori. Ara, i tirohia nga take o te Kura
Kaupapa Maori me te tini hua o te kaupapa. Ka
toru, he tono ténei tuhinga kia:

a) puta étahi tuhinga kounga i te reo Maori, e pa
ana ki nga aria hei arataki i te whakaaro o nga
tauira whare wananga,

e) whai rautaki an6 nga whare wananga kia
pahekoheko nga korero o mua, kia puta te
tuhinga taiea ma nga tauira.

Ka mutu ko te raukura te matahiapo, ko ratou
hoki nga toa taua mo te reo Maori. NoO te wa o
Tangaroa i te marama o Paengawhawha i te tau
2019, i hui atu nga raukura o te motu ki Ruamata.
Ko te kaupapa matua, he aha ta ratou hei koha
atu ki Te Aho Matua (Pewhairangi, 2019). Ko
nga korero matua i puta, me péwhea matou nga
raukura e tautoko ai i te hunga katahi ano ka puta
ite wharekura, me péwhea hoki e koke whakamua
ai nga kura kaupapa Maori. Me wananga tonu
ténei kaupapa.

Kati, ka hoki ki nga korero a Papa Rawiri
Wright hei whakakapi, hei whakarapopoto i te
tuhinga nei me nga kupu whakanui i te Kura
Kaupapa Maori.

Ténei au te ira n6 tuawhakarere,

Ko te ira Atua, ténei au

He konehunehu no te kore, no te po,
No te marae atea, aio [a-Io]

Ko te ira Atua, ko te ira wahine

Ko te ira tane, ténei au

Ka kotui ngatahi ki te ira tangata
Tau mai ra ki te papa tipua

Toiri ana mai ko te ngao rongomau
N0 te ohonga mai a To

Whakarerea nga kaka taumaha

Kia piki te ihirangaranga e

Kia tiaho mai te wairua . . .

Te Abo Matua, Kura Kaupapa Maori
Hei waka kawe oranga wairua

Hei korowai i nga awhero hirae . . .
Kia puawai mai hei matataki e

Hei matahiapo, hei mataaho

M0o te motu whanui
Ténel au te ira Atua, ténel au te ira Atua,
Ténei au te ira Atua e (Wright, 2009).

*E tika ana ano kia rere a mihi ki nga tumu wha-
karae. Koia énei, ko Papa Pita Sharples, ko Koka
Katerina Mataira, ko Aunty Cathy Dewes, ko
Papa Graham Smith, ko Koka Linda Smith, ko
Whaea Tuki Nepe, ko Whaea Rahera Shortland,
ko Papa Pem Bird, ko Papa Toni Waho, ko Papa
Rawiri Wright, ko Waene Renee Wright, ko
koutou katoa. Me mihi hoki ki nga whanau o
nga kura kaupapa Maori—kaore e arikarika nga
mihi ki a koutou katoa. Téna koutou katoa.

